
<<ՀՀ կառավարության 2002 թվա​կանի  օգոստոսի 22-ի  N1380-Ն  որոշման  մեջ փոփոխություն կատարելու մասին>> Հայաստանի Հանրապետության կառավարության որոշման նախագծի  կապակցությամբ շահագրգիռ մարմինների ներկայացրած առարկությունների և առաջարկություննների մասին  

	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն

13.04.2012թ.

N 01/2235-12
	Որոշման նախագծի կարգի 6-րդ կետից անհրաժեշտ է հանել «(վավերապայմանները)» բառը, քանի որ պայմանագրում նշվում են միայն օգտագործողի տվյալները, որոնք վավերապայմաններ չեն:
	Ընդունվել է:
	Նախագծի կարգի 6-րդ կետից հանվել է «(վավերապայմանները)» բառը:

	ՀՀ տարածքային կառավարման նախարարություն
12.03.2012թ.

N 03/15/1238-12
	Դիտողություններ և առաջարկություններ չկան:
	
	

	ՀՀ կառավարությանն առընթեր պետական եկամուտների կոմիտե
22.03.2012թ.

N 01/3-1/2398-12
	1. Նպատակահարմար կլիներ որոշման նախագծի 5-րդ կետում «ձևը» բառը փոխարինել «և հայտի ձևերը» արտահայտությամբ, իսկ հայտի  ձևում նախատեսել բնական կենդանական պաշարների տեսակը, պահանջվող քանակը և այլ տվյալներ նշելու հնարավորություն: Կարծում եմ, անհրաժեշտ է սահմանել նաև բնական կենդանական պաշարների օգտագործման հայտ ներկայացնելուց հետո բնական կենդանական պաշարների օգտագործման պայմանագիր կնքելու ընթացակարգը, հայտի մերժման հիմքերը, հայտը ներկայացնելուց հետո պայմանագրի կնքման ժամկետը և այլն:

2. հաշվի առնելով այն հանգամանքը, որ ներկայումս ՀՀ կառավարության 22.08.2002թ. N1380-Ն որոշման 12-րդ կետի համաձայն լիցենզիան տրամադրվում է մինչև 5 տարի ժամկետով, ինչպես նաև այն հանգամանքը, որ պայմանագրում նշվում է նաև կենդանական պաշարների տեսակը և քանակը, ինչպես նաև բնական կենդանական պաշարների փոփոխությունների դժվար կանխատեսելիությունը՝ առաջարկում եմ նախագծում նախատեսել դրույթ, որով կսահմանվի բնական կենդանական պաշարների օգտագործման պայմանագրի գործողության առավելագույն ժամկետ: 
	Ընդունվել է մասամբ:

Չի ընդունվել:
	Նախագծի 5-րդ կետում «ձևը» բառը փոխարինվել է «և հայտի ձևերը» արտահայտությամբ: Ինչ վերաբերում է հայտի  ձևում բնական կենդանական պաշարների տեսակը, պահանջվող քանակը և այլ տվյալներ նշելու հնարավորությանը, ապա դրանք նախատեսված են որոշման նախագծի 6-րդ կետոով: Իսկ կենդանական պաշարների օգտագործման պայմանագիր կնքելու ընթացակարգը, հայտի մերժման հիմքերը կանոնակարգվում են ՀՀ բնապահպանության նախարարի 2003թ. մարտի 18-ի <<Հայաստանի Հանրապետության կառավարության  2002 թ. օգոստոսի 22-ի N 1380-Ն <<Հայաստանի Հանրապետությունում գյուղատնտեսական և արդյունագործական նպատակներով կենդանական աշխարհի օբյեկտների օգտագործման լիցենզիաներ տալու և պայմանագրեր կնքելու կարգը հաստատելու մասին» որոշման կիրարկման մասին>> N84-Ն հրամանով, որտեղ փոփոխություններ կատարելու անհրաժեշտություն կառաջանա որոշման նախագծի ընդունման դեպքում:

Համաձայն 2011թ-ի հոկտեմբերի 6-ի <<Կենդանական աշխարհի մասին>> ՀՀ օրենքում փոփոխություններ կատարելու մասին>> ՀՀ օրենքի` կենդանական աշխարհի օբյեկտների օգտագործումը գյուղատնտեսական և արդյունագործական նպատակներով իրականացվում է լիազորված մարմնի հետ կնքված պայմանագրերի հիման վրա, այսինքն առանց լիցենզիայի տրամադրման: Իսկ բնական կենդանական պաշարների օգտագործման պայմանագրի գործողության ժամկետները նախատեսված են ՀՀ բնապահպանության նախարարի 2003թ. մարտի 18-ի N84-Ն հրամանով:


	ՀՀ ֆինանսների նախարարություն

21.03.2012թ.

N 1/12.4Ա/3350-12
	Դիտողություններ և առաջարկություններ չկան:
	
	

	ՀՀ գյուղատնտեսության նախարարություն
07.03.2012թ.

N ՍԿ/10.1/1091-12
	Դիտողություններ և առաջարկություններ չկան:
	
	


   ՀՀ ԲՆԱՊԱՀՊԱՆՈՒԹՅԱՆ ՆԱԽԱՐԱՐ`                                                                                  Ա.ՀԱՐՈՒԹՅՈՒՆՅԱՆ
